
Í samrøðu í blaðnum í dag letur løgmaður 
upp fyri møguleikanum, at løgtingsval verð­
ur skrivað út fyri summarfrítíðina næsta ár.

Tað merkir, at hann ikki ætlar, at løg­
tingsvalstríð skal seta dám á næsta summar. 
Um alt gongur »sum vanligt«, so hevði val 
verið 31. august næsta ár. Tað er eitt sera 
óheppið tíðarskeið at halda valstríð tvørtur 
um summarið og á ólavsøku. Tí er tað skila­
gott, um løgtingsval verður skrivað út í apríl 
ella í mai.

Alt hetta er sjálvandi treytað av, at pol­
itiska arbeiðið gongur eftir ætlan komandi 
árið, og at álvarsamar ósemjur ikki stinga 
seg upp sum gera, at val verður útskrivað í 
úrtíð. Fyrsta avbjóðingin í so máta verður at 
fáa fíggjarlógina fyri næsta ár í hús. Tað er 
ikki altíð so lætt, og serliga trupult verður at 
halda aftur, tá øll tingfólk eru vitandi um, at 

hetta er tann síðsta fíggjarlógin – sum eisini 
fer at seta sín stóra dám á valstríðið.

Samgongan telur jú bara 16 tingfólk og 
hevur tí ikki meirluta í Løgtinginum. Enn 
vita vit ikki, hvat báðir leysgangararnir í 
ætla. Fer Magni Laksafoss upp í Javnaðar­
flokkin í samgongu ella upp í Sjálvstýri í 
andstøðu? Fer Sonja Jógvansdóttir at stilla 
upp fyri Tjóðveldi, ella kastar hon hand­
klæði í ringin og gevst í politikki?

Tað er í grundini eitt undarligt fyribrigdi, 
at tingfólk, sum eru vald á ting fyri flokkar, 
ganga og leita eftir nýggjum flokki. Full­
komiliga øvug mannagongd, sum bendir á, 
at tey sum personar skugga fyri einihvørjari 
politiskari hugsjón. Tey fylla ov nógv í sær 
sjálvum. Uttan iva vera krøvini frá teimum 
báðum stór, so megnar samgongan ikki 
at gera eina fíggjarlóg saman við onkrum 

andstøðuflokki aftur hesaferð, so verður 
tað ikki lætt. Men tað er tó slett ikki vist, at 
atkvøðurnar frá leysgangarunum í Løgting­
inum verða tær dýrastu, tí nógvir »leysgang­
arar« eru innanhýsis í flokkunum. Serliga 
Javnaðarflokkurin hevur víst veikleikar í so 
máta.

Tað besta fyri landið hevði sjálvandi 
verið, at alt tingið vísti ábyrgd og samtykti 
eina fíggjarlóg, sum alt tingið kundi tikið 
undir við. Tað vit vit er ógjørligt – serliga tá 
valfepur er í luftini. 

Men tað kundi hent, at partar av and­
støðuni vístu dirvi enn einaferð – og vístu 
komandi andstøðuflokkum, at tað ber til at 
reka konstruktivan politikk í andstøðu og 
harvið fáa veruliga ávirkan. 

Góða ólavsøku!!

Hvalbingar hava ein nýggjan borgarstjóra í 
summarferiuni. Kommunan skrivar á heimasíðu 
síni, at Eir J. Norðberg, varaborgarstjóri, tekur við 
borgarstjórasessinum í nakrar vikur í summar, 
meðan Janus Thomsen er í summarferiu. 

Eir J. Norðberg stillaði á fyrsta sinni upp til 
kommunuvalið í 2016 og fekk 26 atkvøður til 
valið. Hon bleiv vald inn á lista A, ið fekk fimm 
av sjey bygdarráðslimum, har toppskorarin 
gjørdist nýggi borgarstjórin Janus Thomsen, ið 
fekk 149 atkvøður. 

Eir J. Norðberg er 
fjórðvald á lista A og 
er hetta fyrstu ferð, at 
hon røkir starvið sum 
borgarstjóri. 

Fíggjarlógin verður avgerandi

Eir virkandi 
borgarstjóri

HVALBA

Les eisini blaðið
á telefonini

Í London undir 
fyrra heimsbardaga

Úr øllum ættum 
koma gestir
– um gestaboð
og fólkaskikk

Snapsing
Tekur tú ímóti, tá snapsur verður skonktur, skalt tú lyfta glasið eitt 

sindur, hyggja inn í eyguni á skonkjaranum og skála við einum brosi – 

onki við at snerkja ella viðmerkja, at tær ikki dámar. 

Tað er í lagi at klípa, men bið ongantíð um ein hálvan snaps. 

Skonkjarin skal ikki bjóða einum persóni, sum fleiri ferðir hevur 

takkað nei.  

Skonkjarin skal ikki leypa konufólk um. Tað er ein gamal óskikkur, sum 

summi kiksað mannfólk framvegis halda vera gentlemansligur ...

Gestir eru vælkomnir á ólavsøku. 
So hjartaliga vælkomnir. 
Tá vit trunka okkum saman í góð-
um vertskapi. Eta, drekka, syngja 
og sova undir somu lon. 
Men tað krevur nakað serligt at 
vera so tøtt og so nógv í senn. 
Bæði av gestum og vertum. 
Hetta serliga er fólkaskikkur.
Gestir, sum duga fólkaskikk eru 
vælkomnir ár um ár. 
Hinir skulu heldur halda seg 
heima.

Oddagrein
Eirikur Lindenskov

ábyrgdarblaðstjóri

Í gjár fylti Sámal Petur í Grund, 
fyrrverandi løgtings- og landsstýris
maður 60 ár.

Sámal Petur trein inn á politiska pallin, tá 
sprøklitta samgongan millum Sambandsflokk­
in, Javnaðarflokkin, Verkamannafylkingina og 
Sjálvstýrisflokkin varð skipað eftir løgtingsval­
ið í 1994.

Hann var útbúgvin elektromekanikari og 
skipari. Í sjey ár sigldi hann sum fjarritari við 
Ennibergi og síðani við Beini. Hann virkaði í 
fimm ár sum trúboðari hjá Heimamissiónini 
bæði í Føroyum og í Danmark. 

Sámal Petur stillaði upp á fyrsta sinni til 
løgtingsvalið í 1994. Men hann hevði verið still­
ari á valinum í 1990. Hann segði við Sosialin 15. 
september í 1994, at hann altíð hevði verið sjálv­
stýrismaður og verið limur í flokkinum síðani 
hann fekk valrætt.

Tá tað umsíðir eydnaðist at skipa »14. sept­
ember-samgonguna« hjá Edmundi Joensen 14. 
september í 1994, vóru boð eftir 36 ára gamla 
Sámal Peturi í Grund sum landsstýrismanni. 
Málsøki hansara vóru samskiftis- og mentanar­
mál, ferðavinna og sjóvinna.

Sámal Petur í Grund var ein vællýddur 
landsstýrismaður, sum hevði fólkatekki. Men 
ósemja tók seg upp millum Sámal Petur og Ed­
mund Joensen, tá Sámal Petur setti meiri ferð 
á ætlanina um undirsjóvartunnil til Vágar, enn 
løgmaður helt gott vera. Hann hótti við at fara 
til andstøðuna fyri at fáa stuðul til uppskot sítt 
um at játta 40 milliónir krónur til undirsjóvar­
ætlanina, men tað vildi løgmaður ikki.

Hetta endaði við, at Sámal Petur varð koyrd­
ur frá sum landsstýrismaður 1. desember í 1997. 
Hann fekk tann ivasama heiður at vera tann 

fyrsti landsstýrismaðurin, sum var frákoyrdur 
eftir nýggju stýrisskipanarlógini.

Hendan støðan gjørdi, at Sámal Petur fekk 
martyrstatus í Vága valdømi. Á fólkatingsvali­
num 11. mars í 1998 løntu vágafólk Sámal Peturi 
og gjørdu Sjálvstýrisflokkin til størsta flokk í 
Vága valdmømi. Hevði talan verið um løgtings­
val, so hevði Sambandsflokkurin mist mannin. 
Úrslitið hevði so eisini við sær, at Sambands­
flokkurin misti fólkatingsmannin, Edmund 
Joensen, sum varð valdur á valinum í 1994. Tað 
hevði so aftur við sær, at Uffe Elleman-Jensen 
ikki kláraði at skipa nýggja borgarliga stjórn, so 
sum forsøgnirnar høvdu sagt, og Poul Nyrup 
Rasmussen kundi nú halda fram sum forsætis­
ráðharri enn eitt skeið.

Á løgtingsvalinum í 1998 var Sámal Petur 
valdur á ting við 534 atkvøðum – og flokkurin 
tvífaldaði undirtøkuna í Eysturoyar valdømi. 
Hann kom aftur í landsstýrið í 2001-02 í al­
manna- og heilsumálum, tá Helena Dam á 
Neystabø mátti leggja frá sær.

Á valinum í 2002 var Sámal Petur ikki aftur­
valdur. Til tvey tey seinastu valini hevur hann 
stillað upp fyri Framsókn. Seinastu árini hevur 
hann siglt sum stýrimaður og sum skipari á 
strandfaraskipum.

Sámal Petur í Grund seksti

Óli JacobsenSiðsøga Komandi partur

Meðan Hanna er í London brestir fyrri 
heimsbardagi á. Hanna kom aftur til Føroya, men 
tað var ikki bara sum at siga tað.

Óli Jacobsen

3. partur

Seinasti partur partur end­
aði við, at Hanna greiddi 
frá, at læknin, Sophus 
Djur huus, í 1906 beindi 

fyri sær. 
Hetta er ein kend søga. 

Almenna orsøkin segðist at vera, 
at hann hevði eina so ómøguliga 
konu. Tað avgerandi var, at eina 
ferð Sofus kom pøstur heim av 
lækna ferð og varð illa móttikin 
av konuni, setti hann tvey gløs 
framm an fyri hana. Í øðrum var 
vín og í hinum var eitur. Nú skuldi 
hon avgera, hvat glas hann skuldi 
tøma. Nei, tað mátti hann sjálvur 
av gera! Tí drakk hann eitrið, og 
úrslitið varð hareftir. 

Tað nýggja í søguni hjá Honnu 
er, at tað bleiv tosað um í bygdini, 
at hann hevði eitt slíkt fortreð av, 
at hann var farin av oynni í veitslu, 
meðan mamma Honnu doyði. 
Hetta váttar í hvussu er, at hann 
hevur verið ein ærukærur maður. 

Sonurin Egil Henning
Sophus átti ein son, Egil Henning, 
føddur í 1898. Tað hevur verið 
hildið, at hann  ikki skuldi vera 
anda liga fullførur. Einki er meira 
skeivt enn tað.

Men hann var likamliga sjúkur. 
Fyrst var hann í viðgerð í Dan­
mark, og seinni kom hann til 
Føroya, her hann endaði sínar 
dag ar.

. Eftir Egil er ein dagbók, sum 
hann byrjaði at skriva 1. des em ber 
1916, og sum hann helt á við fram 
til 1. januar 1919, sum hann doyði 
15. februar. 

  Egil var sera gløggur. Hann 
hevði eina vakra hondskrift og 
hann skrivaði feilfrítt danskt. 
Onkrar setningar hevur hann á 
føroyskum inn ímillum, og tað 
var eisini á góðari leið. Egil hevði 
eisini eina greiða meining um 
við urskiftini í samnarfelagnum. 

Hann gav eisini okkurt íkast til 
Havnar og Klaksvíkar søgu.  

Tað er hjartanemandi at lesa 
nær um dag fyri dag, hvussu tað 
gongur niður á bakka, uttan at 
hann tyktist at missa mótið.

Egil hevur eisini havt samband 
við trúboðaran Arthur Brend. Í 
blaðn um hjá honum Naade og 
Sand hed  er endurgivin vitnis­
burð ur hjá honum.

Hansara áhugaverda søga 
hevur verið endurgivin í hesi 
røð ini um Siðsøgu. Egil kom at 
vera hjá ommuni og abbanum, tá 
ið pápin doyði, og mamman fór 
av landinum. Tey fluttu seinni 
til Havnar. Hann er sam an við 
teimum báðum og tveim um 
systkjum hjá pápanum, Jó hann es, 
kend ur sum apotekari, og Magda­
lena, jarðaður í gamla kirkjugarði 
í Havn.

Prestakonan var listafólk
Prestur í Norðoyggjum hesa tíðina 
var Lorentz Peter Heilmann. Á 
blað skriving um hetta mundið 
skilst, at tað var nakað ymiskt, 
sum prestur var umtóktur.  Tað 
er heldur ikki nógv sum er skrivað 
um hann.

Men kona hansara, Flora, var 
ein kend listakvinna. Hon hevði 
samband við Føroyar leingi eftir, 
at tey vóru farin úr Før oy um. 
Hon hevði stóran alsk til Føroyar, 
føroyska fólkið og til ment an 
okkara. Hon fær eisini tað um­
mæli, at hon var eitt sjáldsama 
hjarta gott menniskja. Hon hevði 
nógvar góðar vinir í Føroyum, 
mill um hesar var skaldið Janus 
Djurhuus.

Á Føroya Landsbókasavni eru 
60 tekningar hjá henni, sum lýsa 
tíð ina í Føroyum í teirra tíð.

Hanna: Lena fór av 
landinum við presti
Hanna gevur eitt ískoyti til søguna 
um hesi prestahjúnini, og hon 

held ur áfram við síni frásøgn:
Heilmann búði á Viðareiði, men 

hann  var ofta í Klaksvík. Tá vildi 
hann ofta tosa við meg og eldru 
systr ina, Lenu. Hann hev ur havt 
um sorgan fyri okkum for eldra­
leysu gentum.

Hann spurdi millum annað, 
hvussu vit høvdu tað og um okkara 
skúla gongd. So gingu nøkur ár. 
Í 1906 fekk presturin embæti í 
Helge næs á Mols í Jyllandi. Tá 
kom hann til Klaksvíkar at tosa við 

syst ur mína, Lenu. Prestahjúnini 
bóðu hana koma við sær, tí tað var 
synd í henni, at hon mátti arbeiða 
so hart millum nógv eldri fólk. Tey 
søgdu við Lenu, at tey skuldu vera 
har eitt knapt ár. Um hon kom við 
teim um, kundi hon læra danska 
málið og góðan sið. Tá kundi hon 
klára seg allastaðni í Danmark. 
Sama tilboð skuldi eg fáa um eini 
tvey ár.

So kom dagurin, tá ið presturin, 
kon an og Lena, systir mín, fóru úr 
Før oyum til Danmarkar. Eg fekk 
nógv brøv frá Lenu, sum fortaldu 

Tað var spennandi hjá ungum gentum 
at sleppa av landinum. Men ofta funnu 
tær drong, og so komu tær ikki aftur. 

um eina heilt aðra tilveru, sum var 
so frálík í mun til hana í Klaksvík. 
Tað vardi heldur ikki leingi, fyrr 
enn hon skrivaði, at hon var bliv­
in forlovað við “en pragtfuld ung 
mand.” Hann var barberur og 
hevði egna rakistovu í Århus.

Hanna fór sjálv niður
Nú slapp eg endiliga upp í part. 
Ein dagin i 1908 fekk eg bræv frá 
prestinum um at koma til Dan­
mark ar. Hann nevndi tann ávísa 
dag in, eg skuldi fara niður við 
ferða mannaskipi. Hann skuldi 
sjálv ur koma ímóti mær í Keyp­

manna havn. Hetta riggaði alt, sum 
tað skuldi.

Vit tóku tok til Århus og sigldu 
víðari til Helgenes, sum er ein hálv­
oyggj sunnast á Djurslandi. Lena 
systir tók ímóti mær í Århus. Hon 
arbeiddi hjá einum týskum fíggj­
arfrøðingi. Kona hansara hevði 
sagt við Lenu, at hon kundi sakt­
ans hava meg búgvandi í nakrar 
dagar, so at eg kundi síggja Århus 
og eina einastandandi framsýning 
í býnum. Henda framsýning var 
av fólki og lutum í Vestur India 
og Sct. Thomas, sum Danmark tá 
átti. Hetta var fyrstu ferð, eg sá 
eitt svart menniskja, so tað var 
eitt stórt upplivilsi hjá mær.

Tá ið eg hevði havt tveir frálíkar 
dagar í Århus, fór eg til Helgenæs. 
Hetta var rættiliga úti á landinum. 
Men her fann eg skjótt vinkonur, 
tí prestakonan bjóðaði ofta 
ungum gentum í prestagarðin, tí 
tey áttu eingi børn sjálvi. Eg haldi 
vist, at prestakonan keddi seg. 
Men hon var listamálari. Eg veit, 

at hon hevði listaframsýning á 
Charlottenborg og eisini í Århus. 
Tá ið eg keddi meg, bað hon meg 
altíð fara út í náttúruna. Hon helt, 
at her kundi eg finna so nógv, sum 
gjørdi meg glaða, og tí havi eg lært 
nógv av. Prestakonuna kallaðu vit 
“lille mor”.

Brúdleyp
Nú skuldi eisini vera brúdleyp. 
Lena og Kristian skuldu vígast 
í Helgenæs kirkju av Heilman 
presti. Foreldrini hjá Kristiani 
hildu eitt vakurt brúdleyp, har 
prest urin og konan vóru við. Eg 
var ógvuliga fegin vegna systur 
mína.  

Eg vildi eisini til Århus, tí eg vildi 
for vinna eitt sindur av peningi. 
Hon skaffaði mær pláss í Århus 
hjá fólki, sum hon kendi. Har 
fekk eg 30 krónur um mánaðin. 
Tað vóru nógvir pengar tá í tíðini. 
Eg var har um eitt ár, men so vildi 
eg sleppa til Keypmannahavnar. 
Har var mín besta vinkona, sum 
var keypmansdóttir  úr Klaksvík. 
(Man nakar lesari vit, hvør ið hetta 

var?) Vit vóru saman hvørja ferð, 
vit høvdu ein frídag, men eg hevði 
ong antíð frí. Vinkonan, sum var 
ógvu liga umhugsin, segði, at tí 
skuldi eg ikki finna meg í. Hon 
segði, at vit skuldu finna eitt 
annað pláss. 

Og eg skal lova fyri, at eg fekk 
“alletiders” pláss í eini stórari hvít­
ari villa í Amaliegade, ikki langt 
frá Amalienborg. Tey, eg arbeiddi 
hjá, vóru jødar og vóru praktfull 
menn iskju.

Eg hevði eitt gott kamar, og 
frú an var veruliga fitt á allan 
hátt. Tá ið tey høvdu lisið dagsins 
ávís, varð hon altíð løgd inn á mítt 
kam ar. Her las eg eitt kvøld, at 
søkt varð eftir “pæn ung pige” at 
ar beiða í London. Nærri fekst at 
vita við at venda sær til  doktor 
Lar sen í Vestergade. Eg fór hagar 
og segði teimum, at eg kundi væl 
hugsað mær at søkja hetta plássið. 
Eg prátaði við frú Larsen í ein 
tíma. Hon segði millum annað, 
at fleiri gentur høvdu søkt hetta 
plássið, men eg skuldi fáa tað. Hon 
helt, at eg hóskaði væl til systur 

henn ara, og glað var eg. Hesar 
systrar vóru døtur tann mannin, 
Aller, sum stovnaði blaðið Familie 
Journal í 1877.

Familie Journal og Føroyar
Her kann vera áhugavert at skoyta 
uppí eitt annað samband, sum 
Familie Journal hevði við Føroyar. 
William Heinesen skrivaði um 
ommu beiggja sín. Jørgen Poul 
Jacobsen (1852­1936), sum eisini var 
pápa beiggi rithøvundan Jørgen 
Frantz Jacoben, m.a.:

Han var en Slags Huspoet  hos 
Familien Aller (stifter af Familie 
Journ alen) med hvilken han genn­
em gamle Carl Allers kone, Laura, 
havde slægtlige relationer. På det 
Allerske Landsted Sophienholm i 
Lyngby var både han og Søsteren 
Fanny hyppige og velsete Gæster, 
og den familiekære Carl Aller  lod 
Onkel Pouls Lejlighedsdigte samle 
i en statelig udgave med tal rige 
Fotografier af Allerske Kon fir­
mant er, Brude og Sølvbrudepar 
og Jubilanter. På bindet af denne 
smukke Bog er et morsomt og 
disting veret Billede af Onkel Poul 
i Kjole og Hvidt i færd med at slaa 
paa Dessertglasset. Det var et 
værk, Onkel Poul med rette kunde 

være stolt af.
Tað hevur verið roynt at fáa 

hend ur á hesi bók, men tað er ikki 
eydnast.

Fer til London
So varð ásettur tann dagurin, tá ið 
eg skuldi fara til London. Frú Lar­
sen og maðurin skuldu koma við 
mær á jarnbreytastøðina í Keyp­
manna havn, tí tey skuldu gjalda 
mín ferðaseðil til London. Men nú 
fekk eg ilt í búkin, tí nú skuldi eg 
heim og siga frúuni frá, at eg fór 
úr plássinum. Men eg fekk sagt 
tað upp á ein penan máta. Tá segði 
frúan, at hon hevði júst tosað við 
mann sín um, at tey vildu senda 
meg á húsarhaldsskúla at læra 
fína matgerð. Men eg helt fast við 
mítt.

Ískoyti: Í seinasta parti var 
mynd av Ludvig Kjelnæs og abba­
son inum, sum báðir vóru limir 
í sóknarstýrinum í Klaksvík. 
Abba sonurin varð ikki nevndur 
við navni, men tey flestu vita, at 
hetta er Kári.

Hanna Klein:

Minningarorðini 

um doktor Sophus 

í Tingakrossi

Sjældent har et Dødsfald vakt Sorg og dybfølt Savn i vide 
Kredse, som da det i Onsdags rygtedes, at Nordøernes 
Distriktslæge Sophus Djurhuus var død.

For alle de mange, mange, der enten som Patienter 
eller paa anden Maade var kommet i Berøring med ham, virkede 
dette Budskab som et uventet og smerteligt Slag, fremkaldt ikke 
alene af personlig Sympati for Mennesket Sophus Djurhuus, 
men lige saa meget af den triste og bitre Følelse, at denne 
sjældne Evne og beundringsværdige Dygtighed for stedse var 
os berøvet.

Og Øerne over, hvor Dødsbudskabet naaede frem, voksede i 
alle Sind Forstaaelsen af det Tab, Færinger her havde lidt, som 
maaske sent vil erstattes.

  Thi Sophus Djurhuus var som ingen anden Lægen, hvis 
Hjælp og Virken ikke bestemmes af den Kreds, hvori han er sat, 
men til hvem Syge og Lidende Søger, uanset hvor de er stedte.

  Fra alle kanter af Øerne har han modtaget Patienter, siden 
han for ca. 8 Aar tilbage begyndte sin anstrængende Gerning 
heroppe. Den unge energiske og kyndige Doktor med det djærve 
muntre Væsen, den altid heldige Haand vandt snart alles Tillid. 
En række farlige Operationer, hvis lykkelige resultatet vakte 
Undren viden om, skabte straks fra første Færd et Ry om hans 
Navn, som de senere Aar blot yderligere har befæstet. Talrige er 
de færøske Mænd og Kvinder, som skylder ham Liv og Helsen. 
Opgivne af alle, søgte de til ham og fik Hjælp.

Altíð á ferð
Og som hans Evnerigdom og Ind sigt, saaledes var ogsaa hans 
Vilje og Redebonhed til at hjælpe stor og vidtrækkende. 
Ligegyldigt paa hvilken Tid af Døgnet, ligegyldigt i hvilket Vejr. 
De, der søgte ham, havde sjældent nødig at vente. Der har været 
Tider, hvor han 120 Døgn igennem har gjort 88 Rejser, saa at 
sige i et køre, samtidigt med at han passede sin Konsultation 
hjemme og alt Hospitalstilsyn. Ret megen Lejlighed til egen Pleje 
og Behagelighed bliver der jo ikke under Forhold af den Art. Og 
Sophus Djurhuus begyndte da ogsaa at føle sig træt.

  I Søndags stedtes han til den sidste Hvile under en Deltagelse 
saa talrig fra nær og fjern, som kun bliver de færreste til Del. 
Og som aldrig før mødte man her de synlige Vidnesbyrd om de 
manges Følelser for Mennesket og Lægen Sophus Djurhuus om 
Sorgen over hans Død. Den Sorg er ikke øjeblikkelig, thi den vil 
leve med Savnet og Mindet om den kyndigste og bedste Hjælper 
for Sot og Syge, som færinger har haft.

Hanna sum ung

SYSTRARNAR FARA AV 
LANDINUM VIÐ PRESTI

Í seinasta parti var ein skeiv 
mynd av brøðrunum hjá Honnu, 
Joen Paula og Hans Paula. 
Hetta er tann rætta myndin.

Sophus Djurhuus hevði 
fortreð av, at hann ikki kundi 
hjálpa mammu Honnu hjálp, 
tá ið hon var deyðasjúk.

Floru Heilmann og málningar hjá henni

Prestagarðurin i Helgenæs hagar fyrst Lena kom og seinni Hanna.

Hanna kom at tæna í Amaliegade nærindis Amalienborg


